
ABSTRAK 

 

 

 Projek sarjana muda mengenai alat pelontar bola sepak takraw adalah projek 

untuk memudahkan kelancaran latihan takraw kepada pelatih dan pemain sepak takraw. 

Projek ini meliputi aspek analisis keberkesanan mesin pelontar sepak takraw semasa 

latihan takraw dijalankan. Pelontar bola ini berdasarkan data-data daripada eksperimen 

iaitu sudut , kelajuan, jarak dan tinggi bola dalam permainan ini. Dalam latihan sepak 

takraw, tenaga manusia masih digunakan untuk melambung bola kepada pelatih 

daripada gelanggang lawan. Ketepatan dan kedudukan bola adakalanya tidak begitu 

baik. Dengan sebuah mesin pelontar bola diharap latihan-latihan sepak takraw dapat 

menghasilkan suatu peningkatan dari segi masa, tenaga dan strategi. Mesin ini sesuai 

sekiranya seseorang pelatih hendak berlatih seorang diri tanpa bantuan orang lain. 

ABSTRACT 

 

 

 

 Bachelor project appertain takraw ball ejector machine is the project to make the 

training of takraw game more systematic for takraw trainer. This project conduct the 

performance analysis of takraw ball ejector for the training of takraw game. The ball 

launcher based on experimental data of takraw ball flight angles, velocity, and distance 

travelled in the game match. In takraw training, human energy still used for launch balls 

to trainer. The accuracy of ball movement to the trainer not so good. The machine 

should suitable to the system and rules in takraw game. This ejector machine can be 

managed to regulate the ball movement. 

BAB I 

 

 

PENGENALAN 

 

 

1.1  OBJEKTIF 

Merekabentuk, fabrikasi serta menjalankan ujian mengenai keupayaan alat pelontar bola 

sepak takraw untuk latihan permainan sepak takraw ketika beroperasi. 

 

 

1.2  SKOP 

1.Mengkaji mesin pelontar bola takraw yang sedia ada. 

2.Mendapatkan data-data ujian untuk sudut pergerakan bola, kelajuan bola, jarak bola 

yang diperlukan dalam sesuatu perlawanan. 

3.Menjalankan proses fabrikasi alat pelontar bola takraw sahaja. 

4.Menguji keberkesanan model. 

1.3 PERNYATAAN MASALAH 

Pada masa sekarang alat bantuan latihan bagi sukan sepak takraw masih kurang 

berbanding sukan-sukan lain. Antara alat yang dikenalpasti belum terdapat dalam sukan 

sepak takraw ialah alat pelontar bola takraw bagi memudahkan latihan sepak takraw. Ini 

kerana bola takraw tidak sama dari segi fizikal berbanding bola-bola sukan lain yang 

kebanyakkannya telah mempunyai alat pelontar yang tersendiri. Antara bola-bola 

tersebut seperti bola tenis, bola sepak, bola keranjang, dan bola sofbal. Selain itu cara 

pembuatan bola takraw agak berbeza berbanding bola-bola tersebut menyebabkan tidak 

sesuai untuk menggunakan alat pelontar bola-bola tersebut sebagai alat pelontar bola 

takraw. 

 

       1.3.1  Cadangan Penyelesaian Masalah 

i. Mengkaji mengenai hal-hal berkaitan sukan sepak takraw seperti gelanggang 

sepak takraw, bola takraw, dan kedudukan pemain ketika permainan takraw. 

ii. Melakukan rekabentuk dan pembinaan alat pelontar bola takraw bertujuan 

melancarkan proses latihan sukan takraw. 

iii Melakukan ujian pada alat pelontar bola takraw apabila dibina kelak. 

BAB II 

 

 

 

KAJIAN ILMIAH 

 

 

 

2.1 GELANGGANG SEPAK TAKRAW 

 Gelanggang sepak takraw adalah suatu kawasan di mana sesuatu permainan atau 

perlawanan sepak takraw dijalankan diantara dua kumpulan pemain. Setiap kumpulan 

diwakili tiga orang pemain. Sesebuah gelanggang sepak takraw terbahagi kepada dua 

bahagian iaitu satu bahagian bagi kedudukan setiap kumpulan. Dalam setiap bahagian 

gelanggang mengandungi tiga kawasan utama iaitu bagi kedudukan setiap pemain bagi 

satu kumpulan. Mereka dipisahkan dengan garisan bulatan dan suku bulatan terutama 

ketika melakukan sepak mula bagi memulakan permainan.    

 

 

       2.1.1  Ukuran gelanggang 

Berukuran 13.4 x 6.1 m dan bebas dari sebarang halangan setinggi 8 m dari 

permukaan lantai ( gelanggang pasir dan rumput tidak digalakan). 

      2.1.2  Garisan Gelanggang 

Lebar semua garisan gelanggang tidak boleh melebihi 0.04 m dan dilukis hala-

dalam dari penjuru ukuran gelanggang. Semua garisan hendaklah dilukis sekurang-

kurangnya 3.0 m dari sebarang halangan. 

 

 

      2.1.3 Garisan Teras 

Garisan selebar 0.02 m  yang membahagaikan gelanggang kepada 2 bahagian 

yang sama besar. 

 

 

      2.1.4 Garisan Suku Bulatan 

Pada pertemuan-silang antara garisan tengah dengan setiap garisan tepi, garisan 

suku bulatan hendaklah dilukis dari garisan tepi ke ke garisan tengah berjejari 0.9 m 

diukur dan dilukis hala-keluar dari jejari 0.9 m. 

2.1.5.      Bulatan Sepak Mula 

Bulatan sepakmula berjejari 0.3 m hendaklah dilukis pada petak kiri dan kanan 

gelanggang, yang mana pusatnya adalah 2.45 m dari garisan belakang gelanggang,    

4.25 m dari garisan tengah gelanggang dan 3.05 m dari garisan tepi. Garisan 0.04 m ini 

hendaklah diukur dan dilukis hala keluar dari jejari 0.3 m.  

 

 

 

Rajah1 : Spesifikasi gelanggang sepak takraw 

(International Sepaktakraw Federation (ISTAF) (2004). Sepaktakraw:Laws of the Game) 

2.2 TIANG 

 Tiang bagi sesebuah gelanggang sepak takraw berfungsi sebagai pembahagi 

kawasan dan tempat untuk meletak serta menegangkan jaring supaya setiap pemain 

dalam sebuah kumpulan tidak memasuki kawasan lawan mereka. 

 

      2.2.1   Ukuran tiang 

Tiang mestilah menpunyai ketinggian 1.55 m (1.45 m untuk Wanita) dari 

permukaan gelanggang dan hendaklah cukup teguh untuk mengekalkan ketegangan 

jaring. Ianya hendaklah diperbuat dari bahan yang teguh dan jejarinya tidak boleh 

melebihi 0.04 m. 

 

      2.2.2   Kedudukan Tiang 

Tiang hendaklah didirikan atau ditempatkan 0.3 m dari garisan tepi dan sebaris 

dengan garisan teras. 

 

 

2.3  JARING 

Jaring merupakan pemisah atau sempadan diantara dua kawasan dalam satu 

gelanggang. Jaring menjadi tempat pemain melakukan serangan terakhir terhadap pihak 

lawan bagi mengalih bola ke kawasan lawan bagi mendapatkan mata dalam perlawanan. 

      2.3.1  Struktur Jaring 

Jaring hendaklah diperbuat dari tali biasa atau nylon yang halus dengan siratan 

berukuran diantara 0.06 m hingga 0.08 m. Jaring hendaklah 0.7 m lebar dan tidak 

melebihi 6.10 m panjang dan pada kedua-dua hujungnya diletatkan pita 0.05 m dari 

bahagian atas hingga kebawah dan hendaklah dalam kedudukan sebaris dan menegak 

dengan garisan tepi.Pita inidinamakan pita sempadan. 

 

 

       2.3.2 Pemasangan Jaring 

Dibahagian atas dan bawah jaring hendaklah dilapik dengan pita 0.05 m  yang 

diperkuat dengan benang atau nylon. Pita ini berfungsi sebagai pengampu tali regangan. 

Setelah diregang, bahagian atas jaring hendaklah 1.52 m (1.42 m untuk wanita) tinggi 

dibahagaian tengah gelanggang dan 1.55 m (1.45 m untuk wanita) ditiang.  

a. 1.55 m (1.42 m untuk wanita)   - ukuran ditepi tiang 

b. 1.52 m (1.45 m untuk wanita)   - ukuran dibahagian tengah jarring 

 

 

2.4 BOLA SEPAK TAKRAW 

Bola sepak takraw adalah aset penting dalam permainan sepak takraw 

sebagaimana permainan lain seperti bola sepak, badminton, tenis dan golf. Berbentuk 

bulat dan mempunyai 12 lubang dengan 20 pertemuan silang. Ianya diperbuat dari satu 

lapis rotan atau fiber sintetik. Jika ianya perbuat dari rotan, lapisan tersebut mestilah 

mengandungi diantara 9 hingga 11 urat. Ukuran galis lilitnya mestilah diantara 0.42 m 

hingga 0.44 m (0.43 m hingga hingga 0.45 m untuk Wanita). Berat bola sebelum 

dimainkan hendaklah diantara 170 gm hingga 180 gm (150 gm hingga 160 gm untuk 

Wanita). 

 

 

Rajah 2 : Bola sepak takraw 

(International Sepaktakraw Federation (ISTAF) (2004). Sepaktakraw:Laws of the Game) 

